
 
 
 
 

ᐱᕙᓪᓕᐊᔪᑦ ᓴᖅᑭᑕᐅᔪᑦ 

ᓴᖅᑭᑕᐅᑲᐅᑎᒋᔭᕆᐊᓕᒃ 

ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᒃ ᑐᓴᖅᑎᑦᑎᕗᖅ ᐃᓕᓐᓂᐊᕐᕖᑦ 

ᐸᐃᕆᕝᕖᓪᓗ ᐅᒃᑯᐃᒃᑲᓐᓂᕐᓂᐊᓕᕐᓂᖏᓐᓂᒃ 
 

ᐃᖃᓗᐃᑦ, ᓄᓇᕗᑦ (ᔮᓄᐊᕆ 14, 2022) – ᐃᑉᐸᒃᓴᖅ, ᓘᒃᑖᖅ ᒪᐃᑯᓪ ᐹᑐᓴᓐ, ᓄᓇᕗᒻᒥ 

ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᒃ, ᑐᓴᖅᑎᑦᑎᓚᐅᖅᐳᖅ ᐃᓕᓐᓂᐊᕐᕖᑦ ᐸᐃᕆᕝᕖᓪᓗ 

ᐅᒃᑯᐃᒃᑲᓐᓂᕐᓂᐊᓕᖅᑐᑦ ᒥᒃᓵᓄᑦ ᑕᒪᐃᓐᓂ ᓄᓇᓕᖕᓂ. 

"ᖁᕕᐊᓱᒃᐳᖓ ᐃᓕᓐᓂᐊᖅᑎᑦ ᐅᑎᕐᓂᐊᓕᕐᒪᑕ ᐃᓕᓐᓂᐊᕐᕕᖕᒧᑦ ᐊᑦᑕᕐᓇᙱᑦᑐᒃᑯᑦ," ᒥᓂᔅᑕ 

ᐃᓕᓐᓂᐊᕐᓂᓕᕆᓂᕐᒧᑦ ᐅᖃᖅᑐᖅ, ᐹᒥᓚ ᕼᐊᑳᖕᒐᒃ ᒍᕋᔅ. "ᐱᓕᕆᕝᕕᒋᔭᕗᑦ ᑐᑭᓯᐅᒪᕗᑦ 

ᐱᒻᒪᕆᐅᓂᖓᓂ ᐅᐸᒍᑎᓯᒪᓗᑎᒃ ᐃᓕᓐᓂᐊᖅᑎᑕᐅᓂᕐᒥᒃ, ᐃᓕᓐᓂᐊᕐᓂᓕᕆᓂᖅ 

ᐃᓱᒪᒋᑐᐃᓐᓇᙱᖦᖢᒍ, ᑭᓯᐊᓂ ᐃᓅᖃᑎᒌᑦ ᐃᒃᐱᒋᔭᖏᓪᓗ ᖃᓄᐃᙱᑦᑎᐊᖁᓪᓗᒋᑦ 

ᕿᑐᕐᙵᕗᑦ ᐊᒻᒪ ᐃᓚᕗᑦ. ᐃᖅᑲᐃᓯᔪᒪᕙᔅᓯ ᑕᒪᔅᓯ ᐱᒻᒪᕆᐅᕗᖅ ᒪᑐᐊᖅᓯᒪᖃᑦᑕᕐᓗᓂ 

ᐃᓕᓐᓂᐊᕐᕕᖕᓂ ᕙᓯᒃᑰᖅᑎᓪᓗᒋᓪᓗ ᐊᒻᒪ ᐊᑐᖁᔭᐅᔪᑦ ᒪᓕᑦᑎᐊᕐᓗᒋᑦ ᐃᓕᓐᓂᐊᕐᕖᑦ 

ᐊᑦᑕᕐᓇᙱᑦᑐᒥᒃ ᒪᑐᐃᖓᐃᓐᓇᕈᓐᓇᖁᓪᓗᒋᑦ." 

ᑭᓯᐊᓂ ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᒃ ᑎᓕᓯᒃᐸᑦ, ᐃᓕᓐᓂᐊᕐᕕᖕᒥ ᐃᖅᑲᓇᐃᔭᖅᑎᑦ 

ᐅᑎᕐᕕᒃᓴᖃᕐᓂᐊᓕᖅᐳᑦ ᔮᓄᐊᕆ 17−ᒥ ᖃᕆᓴᐅᔭᒃᑯᑦ ᐃᓕᓴᐃᔾᔪᑎᒃᓴᓂᒃ ᐋᖅᑭᐃᓱᖁᓪᓗᒋᑦ 

ᐱᕙᒌᔭᕐᓗᑎᒡᓗ ᐃᓕᓐᓂᐊᖅᑎᑦ ᐅᑎᕐᕕᒃᓴᖓᓄᑦ ᔮᓐᓄᐊᕆ 21−ᖑᓕᖅᐸᑦ. ᐃᓕᓐᓂᐊᕐᕕᖕᒥ 

ᐃᖅᑲᓇᐃᔭᖅᑎᒋᔭᐅᔪᑦ ᐱᕙᒌᔭᕐᓂᐊᖅᐳᑦ ᐃᓕᓐᓂᐊᖅᑎᑦ ᐅᑎᕐᕕᒃᓴᖏᓐᓄᑦ ᔮᓄᐊᕆ 24−ᒥ. 

ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᖕᒥᒃ ᐅᖃᐅᔾᔭᐅᓪᓗᑎᒃ, ᐃᓕᓐᓂᐊᕐᕖᑦ ᐃᓕᓐᓂᐊᖅᑎᓄᑦ 

ᒪᑐᐃᖓᓂᐊᓕᖅᐳᑦ 100−ᐳᓴᖓᓂ ᐅᕝᕙᓘᓐᓃᑦ 50−ᐳᓴᖓᓂ ᐃᓄᖃᕈᓐᓇᕐᓂᖓᑕ, 

ᓄᕙᕐᔪᐊᕐᓇᖅ-19−ᖃᖅᑐᑦ ᒪᓕᒃᑕᐅᓗᑎᒃ ᐊᑐᓂ ᓄᓇᓕᖕᓂ. ᓄᕙᕐᔪᐊᕐᓇᖅ-19−ᖃᖅᑐᑦ 

ᓈᓴᖅᑕᐅᓯᒪᔪᑦ ᒪᓕᒃᖢᒋᑦ ᔮᓄᐊᕆ 13−ᒥ ᐱᒋᐊᖅᖢᓂ, ᐃᓕᓐᓂᐊᕐᕖᑦ ᐃᓕᓐᓂᐊᖅᑎᓄᑦ 

ᒪᑐᐃᓛᖅᑐᑦ ᔮᓄᐊᕆ 24−ᒥ ᐃᒪᐃᓕᖓᕗᑦ: 

• ᐃᓕᓐᓂᐊᕐᕖᑦ ᐃᖃᓗᖕᓂ, ᑭᙵᕐᓂ, ᐊᕐᕕᐊᓂ, ᑲᖏᖅᖠᓂᕐᒥ ᐃᖃᓗᑦᑑᑦᑎᐊᕐᒥᓪᓗ 

ᒪᑐᐃᖓᓂᐊᖅᐳᑦ 50−ᐳᓴᖓᓂ ᐃᓄᖃᕈᓐᓇᕐᓂᖓᓂ. 

• ᐃᓕᓐᓂᐊᕐᕖᑦ ᐊᓯᓕᒫᖏᓐᓂ ᓄᓇᓕᖕᓂ ᒪᑐᐃᖓᓂᐊᖅᐳᑦ 100−ᐳᓴᓐ 

ᐃᓄᖃᕈᓐᓇᕐᓂᖓᓂ.  

  



ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca.  
News releases are available in Inuktitut, English, Inuinnaqtun and French on www.gov.nu.ca.  
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

ᑐᓴᐅᒪᔪᓕᕆᔨᒃᑯᑦ 2022-NR-11 

ᐊᑐᖅᑕᕗᑦ ᐊᓯᔾᔨᖅᐸᓪᓕᐊᑲᑕᖕᓂᖓᓄᑦ ᕿᓚᒥᒻᒪᕆᐊᓗᒃ, ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᒃ 

ᖃᐅᔨᓴᒃᑲᓐᓂᖃᑦᑕᕐᓂᐊᖅᐳᖅ ᓄᓇᓕᖕᓂ−ᑐᕌᖓᔪᑦ ᖃᐅᔨᒋᐊᕈᑎᒃᓴᓂᒃ ᑐᓴᖅᑎᑦᑎᕙᒡᓗᓂᓗ 

ᐋᖅᑭᒋᐊᖅᑕᐅᔪᓂᑦ ᐃᓕᓐᓂᐊᕐᕖᑦ ᐃᓄᖃᕈᓐᓇᕐᓂᖏᓐᓂ ᐅᓪᓗᑦ 7 ᐊᓂᒍᕌᖓᑦ. ᐃᓕᓐᓂᐊᕐᕖᑦ 

ᐃᓕᓐᓂᐊᖅᑎᓄᑦ ᖃᑕᙳᑎᖏᓐᓂᓪᓗ ᑐᓴᐅᒪᑎᑦᑎᓂᐊᖅᐳᑦ ᐃᓕᓐᓂᐊᕐᕕᐅᑉ ᖃᓄᐃᓕᖓᓂᖓᓂ 

ᐊᒻᒪᓗ ᐱᓕᕆᖃᑎᒌᓂᑦ ᐸᕐᓇᒃᑕᐅᔪᓂᑦ. 

ᐃᑉᐸᒃᓴᖅ ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᖕᒧᑦ ᐅᖃᐅᓯᐅᓚᐅᕐᒪᑦ, ᐸᐃᕆᕖᑦ ᒪᑐᐃᖓᔪᓐᓇᖅᓯᕗᑦ 

ᖃᑕᙳᑎᒌᓄᑦ ᐊᒻᒪ ᓄᑕᖅᑲᓄᑦ ᔮᓄᐊᕆ 17−ᒥ.  

ᑐᑭᓯᒋᐊᒃᑲᓐᓂᕈᒪᒍᕕᑦ ᓄᕙᒡᔪᐊᕐᓇᖅ-19−ᒥᑦ ᒥᒃᓵᓄᑦ ᓄᓇᕗᒻᒥᑦ, ᐅᕗᙵᐅᓗᑎᑦ 

www.gov.nu.ca/health/information/covid-19-novel-coronavirus  

### 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ: 

ᑐᕈᐊᐃ ᕉᑦᔅ 

ᑐᓴᒐᒃᓴᓕᕆᔨᓄᑦ ᐅᖃᐅᔾᔪᐃᔨᒻᒪᕆᒃ 

ᐃᓕᓐᓂᐊᕐᓂᓕᕆᔨᒃᑯᑦ 

867-975-5680 

info.edu@gov.nu.ca  

 

ᑯᕆᔅ ᐴᒡᓕᐊ 

ᐊᐅᓚᑦᑎᔨᐅᓚᐅᑲᒃᑐᖅ, ᑐᓴᒐᒃᓴᓕᕆᔨᒃᑯᓐᓄᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5949  

cpuglia@gov.nu.ca 

http://www.gov.nu.ca/health/information/covid-19-novel-coronavirus
mailto:info.edu@gov.nu.ca
mailto:cpuglia@gov.nu.ca

